Aitor Etxarri Pellejero jaunak galdera egin du Landa Garapenari buruzko 2007tik 2013ra bitarteko Programa dela-eta 2010ean betetako gastuari buruz.

Legebiltzarreko Erregelamenduko 113.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2011ko martxoaren 18ko 25. Nafarroako Parlamentuko Aldizkari Ofizialean.

ERANTZUNA

Nafarroa Bai parlamentu-taldeko foru parlamentari Aitor Etxarri Pellejero jaunak galdera egin du Landa Garapenari buruzko 2007tik 2013ra bitarteko Programari jarraikiz 2010ean betetako gastuari buruz (PES-35). Hona hemen Landa Garapeneko eta Ingurumeneko kontseilariaren erantzuna:

Nafarroako Foru Komunitatean Landa Garapenerako 2007-2013 Programaren baitan 2010ean gauzatu den guztizko gastua 46.705.200 euro izan da; kopuru horretatik, % 37,8 Landa Garapenerako Europako Nekazaritza Funtsak (LGENF) jarri du, eta % 62,2 Nafarroako Gobernuak. Lehen ardatzera bideratutako diru kopurua 35.248.192 eurokoa izan zen (11.505.335 LGENF-ek eta 23.742.857 euro Nafarroako Gobernuak). Bigarren ardatzera bideratutako diru kopurua 6.901.737 eurokoa izan zen (3.795.952 LGENF-ek eta 3.105.785 euro Nafarroako Gobernuak). Hirugarren ardatzera bideratutako diru kopurua 2.849.133 eurokoa izan zen (1.424.566 LGENF-ek eta 1.424.567 euro Nafarroako Gobernuak). Laugarren ardatzera bideratutako diru kopurua 1.706.138 eurokoa izan zen (938.376 LGENF-ek eta 767.762 euro Nafarroako Gobernuak).

